
KUALA LUMPUR, 29 Mac (Bernama) -- Perdana Menteri Datuk Seri Mohd Najib Tun Abdul
Razak menegaskan Barisan Nasional (BN) sentiasa memperkasakan wanita di negara ini dan
ini terbukti apabila enam daripada setiap 10 mahasiswa adalah wanita.

Najib dalam Twitter beliau berkata, pada 1959, hanya terdapat seorang wanita bagi setiap
10 mahasiswa.

"Hari ini, angkanya ialah enam dalam 10. Satu lagi kisah kejayaan pemerkasaan wanita di
bawah BN," katanya.

Dalam satu lagi Tweet beliau, Perdana Menteri berkata setiap orang harus terus menjaga
diri sendiri.

"Saya diingatkan supaya kita harus terus menjaga kesihatan kita. Kita semua patut berbuat
demikian. Tidak sabar untuk mengikuti rutin kecergasan saya pada hujung minggu ini," kata
Najib.

